
      Шоқан Уəлиханов



     Аққан жұлдыз



⚫ Талантты ғалым, публицист, əдебиет зерттеушісі, саяхатшы-географ Шоқан (шын аты 
Мұхаммедханафия) Шыңғысұлы Уəлиханов XIX ғасырдың екінші жартысында 
Қазақстанда туған демократтық, ағартушылық мəдениеттің тұңғыш өкілдерінің бірі. 
Оның қысқа да жарқын өмірі, жан-жақты зерттеушілік қызметі, философия, этнография, 
тарих, экономика, құқық, география, ауыз əдебиеті, əдебиет теориясы, т.б. жайындағы 
ғылыми зерттеулері, пікірлері қай кезде болмасын өзінің құндылығымен жарқырай 
берері сөзсіз. Қазақ халқының рухани ізденістерінің жарқын көрінісі бола отырып, 
қоғамдық ойсана, пікір-тұжырымдардың биіктей өркендеуіне ерекше ықпал етті. Шоқан 
1835 жылдың қараша айында қазіргі Қостанай облысының Құсмұрын бекетінде атақты 
аға сұлтан Шыңғыс Уəлиханов отбасында дүниеге келген. Арғы атасы Абылай 
жоңғарларға қарсы соғыста асқан ерлік көрсеткен, ел бірлігі мен тыныштығы үшін 
күрескен, ақылды қолбасшы, іскер дипломат, амал-айласы мол Орта жүз ханы болған. 
Шоқанның балалық шағы Сырымбет тауының баурайында, туған елі Көкшетауда өткен. 
Шоқан əжесі Айғанымның тəрбиесінде болған. 1847 жылы 12 жасар Шоқанды əкесі сол 
кездегі ең таңдаулы оқу орны болып есептелген Сібір кадеті корпусына оқуға 
орналастырады. Шоқанның бүкіл келешегі мен ғылым, өнер жолындағы талантын ашуда 
бұл оқу орнының маңызы ерекше болды. Мұнда жабық əскери оқу орны болғанымен, 
көптеген пəндер əскери сабақтарға қоса орыс, батыс əдебиеті, географиясы мен тарихы, 
философия, физика, математика негіздері, шетел тілдері оқытылып, орыстың озық ойлы 
интеллигенттерінің өкілдері сабақ берген. Оқытушылар құрамында білімді жəне 
прогресшіл ой-пікірлі адамдар көп болған. Кадет корпусында Шоқан өзінің зеректігімен 
ерекшеленген



Жалпы жолдастарына, соның ішінде 
маған, ол еріксіз "Еуропаға ашқан 
терезе" сықылды болды", – деп 
жазады Г.И.Потанин. Мұның өзі 
Шоқанның жолдастары арасында 
беделі ерекше зор болып, оның биік 
тұрғанын көрсетеді. Қырағы да 
зейінді Шоқанға сурет салу өнері 
сол кездің өзінде-ақ; халық өмірін 
бейнелеудің тамаша бір құралы 
болып табылады. Туған жері 
Сырымбеттің жазғы жайлаулар мен 
мекен қоныстарының суретін 
салумен шұғылданады. 1847-1852 
жылдарда салған суреттерін Шоқан 
"корпустан елге демалысқа барған 
кезде салған суреттер" – деп атайды. 
Г.Н.Потанин: "Кадет корпусының 
соңғы курстарында оқып жүрген 
кезімізде Шоқан өзінің 
əңгімелерімен менің дəптерімді 
толтырды. Біз қазақтардың сұңқар 
салып, саят құру салтын толық 
жазып алдық. Шоқан сұңқарды 
қалай баптап күтудің əдісін өте 
жақсы білетін. Дауылпаз бен 
сұңқардың т.б. суреттерін салып, ол 
менің жазбамды толықтыра 
түсетін", – деп жазды. Мұның өзі 
Шоқан өнерінің жан-жақты екенін, 
оған курстастарының қызығып, 
ерекше құрметпен қарағанын 
дəлелдей түседі.



Орыс географиялық қоғамының кітапханасы



Аққан жұлдыз атаныпсың,
Жан бабам!
Ғасырлардан ғасырларға самғаған.
Сорғалапсың қаранғыда тұңғиық,
Тамғандай-ақ ғарыштағы таңбадан.
Асыл бабам,
 Аққан жұлдыз атанған,
 Аққан жұлдыз,
Лапылдаған от-арман,
 Аққан жұлдыз,
Ағып өткен найзағай,
Саналардыңсағыныш тауын қопарған.

                                           Е.Ибраһим.





⚫ “Қазақ халық поэзиясының түрлері жөнінде”
⚫ “Алтышаһар немесе Қашқария туралы”
⚫ “Қазақ шежіресі”
⚫ “Сот реформасы жайында хат”
⚫ “Қырғыздар туралы жазбалар”
⚫ “Іле өлкесінің географиялық очерктері”
⚫ “Ұлы жүз туралы”

Еңбектері











Шоқан өзінің жан-жақты мол білімінің арқасында зерттеулерді комплексті түрде жүргізіп, 
тарихшы, географ, этнограф, публицист, əдебиетші, жазушы болып қатарластыра алып 
отырғанын анық байқауға болады. XIX ғ. орта шенінде ірі ғалымдардың бірі П.И.Небельсон 
Шоқан туралы: "Петербургте қырғыздар сирек кездеседі, бес-алты адам жинала қояр ма 
екен? Солардың ішінде өмірде мен бармын деп ерекшеленбейтін бір ғана адам бар. Ол өте 
жас, кавалерия офицері, сұлтан Шоқан Шыңғысұлы Уəлиханов", – деп жазса, Платников: 
"Мен Уəлихановпен Петербургте өте жақын таныстым жəне бірнеше кеш бірге болып 
көңілді өткіздім, оның қабілеттілігіне Мұхамед-Ғани Бабажанов, біз Небельсон екеуіміз де 
тең келмеспіз", – деген пікірлері Шоқан білімінің жан-жақтылығын, тереңдігін дəлелдей 
түсері хақ. Шоқаннан қалған асыл мұралардың бірі – бейнелеу өнері саласындағы еңбектері 
оның қазақтың тұңғыш профессионал суретшісі екенін танытады. Сурет өнерін жас кезінен-
ақ жақсы көрген. Ол портрет, табиғат көрінісі, пейзаж, халықтың тұрмыс-салтын бейнелеу 
жанрымен айналысқанШоқан өзінің жан-жақты мол білімінің арқасында зерттеулерді 
комплексті түрде жүргізіп, тарихшы, географ, этнограф, публицист, əдебиетші, жазушы 
болып қатарластыра алып отырғанын анық байқауға болады. XIX ғ. орта шенінде ірі 
ғалымдардың бірі П.И.Небельсон Шоқан туралы: "Петербургте қырғыздар сирек кездеседі, 
бес-алты адам жинала қояр ма екен? Солардың ішінде өмірде мен бармын деп 
ерекшеленбейтін бір ғана адам бар. Ол өте жас, кавалерия офицері, сұлтан Шоқан 
Шыңғысұлы Уəлиханов", – деп жазса, Платников: "Мен Уəлихановпен Петербургте өте 
жақын таныстым жəне бірнеше кеш бірге болып көңілді өткіздім, оның қабілеттілігіне 
Мұхамед-Ғани Бабажанов, біз Небельсон екеуіміз де тең келмеспіз", – деген пікірлері 
Шоқан білімінің жан-жақтылығын, тереңдігін дəлелдей түсері хақ. Шоқаннан қалған асыл 
мұралардың бірі – бейнелеу өнері саласындағы еңбектері оның қазақтың тұңғыш 
профессионал суретшісі екенін танытады. Сурет өнерін жас кезінен-ақ жақсы көрген. Ол 
портрет, табиғат көрінісі, пейзаж, халықтың тұрмыс-салтын бейнелеу жанрымен 
айналысқан


